
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ  26-Ի N 1878-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

	1. ՀՀ ֆինանսների նախարարություն
	16.05.2022 թ.

	
	N 01/8-3/8691-2022

	  Հայտնում ենք, որ Ձեր ս.թ. մայիսի 3-ի N ՄՆ//12090-2022 գրությամբ ներկայացված՝ «Հայաստանի Հանրապետության կառավարության 2020 թվականի նոյեմբերի 26-ի N 1878-Ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
Ըստ գրությանը կից տեղեկանքի՝ նախագծի ընդունումը չի հանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտեության: 
	

	2. ՀՀ տարածքային կառավարման և ենթակառուցվածքների նախարարություն
	18.05.2022 թ.

	
	N ԳՍ/15,2/12565-2022

	«Հայաստանի Հանրապետության կառավարության 2020 թվականի նոյեմբերի 26-ի N 1878-Ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ Շիրակի մարզպետարանի և Պետական գույքի կառավարման կոմիտեի հետ։
Քննարկման արդյունքներով առաջարկում ենք Նախագծում նախատեսել դրույթ՝ N 3 հավելվածում նշված գույքի անհատույց օգտագործման պայմանագիր կնքելու վերաբերյալ:
	





Ընդունվել է:
Նախագիծը լրամշակվել է:

	1. ՀՀ արդարադատության նախարարություն
	25.05.2022 թ.

	
	N 01/27.4/22658-2022

	Ի պատասխան Ձեր՝ 2022 թվականի մայիսի 23-ի թիվ ՄՆ//13745-2022 գրության՝ հայտնում ենք, որ «Հայաստանի Հանրապետության կառավարության 2020 թվականի նոյեմբերի 26-ի N 1878-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:

